
   Вăрманта

   Николай Теветкел | Сăвă

   Шакал, гиена йăхĕсем

тата

вăр-вар та çивĕч динго йытăсем

ирттерчĕç юнлă туй сĕм вăрманта,

хăварчĕç пит хăруш, тискер сăнсем.



Хумханчĕ шавлă йăрăс вĕрене

хуçасăр ялавла унта-кунта.

Кăшларĕç вуллине çине-çине

юнпа йăлт чăпарланнă вăрманта.



Пытанчăк та салхуллă чăтлăха

янратрĕ тăлăх ахрăм:

— Эп кунта-а!..

Кам çăлĕ-ши халь суккăр чăнлăха

виле шăршиллĕ, ятсăр вăрманта?



Ялав пек варкăшулла вĕрене

салхуллăн ӳкрĕ юнлă çĕр çине...

сăваплă вăрманта...

  